
सार्वजनिक परिवहन को दिव्‍यांग अनुकूल बनाया जाना
2984. डा. के.वी.पी. रामचन्‍द्र राव:

श्री मोहम्‍मद अली खान: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या सरकार को सार्वजनिक परिवहन को दिव्‍यांग अनुकूल बनाने के लिए कोई अभ्‍यावेदन प्राप्‍त हुए हैं; 

(ख) यदि हां, तो इस दिशा में क्‍या कदम उठाए गए हैं; और  
(ग) क्‍या दिव्‍यांग व्‍यक्‍तियों के लिए ड्राइविंग लाइसेंस मानकों को आसान बनाने की कोई पहल की गई है और यदि हां, तो तत्‍संबंधी ब्‍यौरा क्‍या है? 
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क):  जी, हां ।
(ख):  ऐक्‍सेबल इंडिया कंपैन के अंतर्गत सड़क परिवहन और राजमार्ग मंत्रालय ने सरकारी स्‍वामित्‍व वाले 10 प्रतिशत सार्वजनिक परिवहन को पूरी तरह से दिव्‍यांग-अनुकूल बनाने के लिए सभी राज्‍यों/संघ राज्‍य-क्षेत्रों तथा राज्‍य सड़क परिवहन उपक्रम संघ (एएसआरटीयू) से अनुरोध किया है । चूंकि सड़क परिवहन राज्‍य का एक विषय है, इसलिए यह राज्‍य सरकार का दायित्‍व है कि वह सार्वजनिक परिवहन को दिव्‍यांग-अनुकूल बनाने के लिए उपयुक्‍त कार्रवाई करे । 
(ग): सड़क परिवहन और राजमार्ग मंत्रालय ने एक सलाह पत्र जारी किया है जिसमें उल्‍लेख है कि दिव्‍यांग नागरिकों को ड्राइविंग लाइसेंस जारी किए जा सकते हैं बशर्ते परिवर्तित वाहन सुरक्षित हों और उनसे वाहन में बैठे व्‍यक्‍तियों और जन-सामान्‍य को कोई खतरा न हो । तथापि, दिव्‍यांगों के लिए ड्राइविंग टेस्‍ट के सभी मानदंड वही हैं जोकि सामान्‍य नागरिकों के मामले में होते हैं । 

